
Vendim i Këshillit të Mediave të Shkruara të Kosovës ndaj 

ankesës së Ministrisë së Arsimit Shkencës dhe Teknologjisë 

kundër Gazeta 10  

   

 

 

Këshilli i Mediave të Shkruara të Kosovës në mbledhjen e 

tij të mbajtur më 27 dhjetor 2023,  shqyrtoi ankesën e 
dërguar nga Ministria e Arsimit Shkencës dhe Teknologjisë 
kundër Gazeta 10 lidhur me publikimin e shkrimit me titull 

““Air” Nagavci shpenzon 117 mijë euro për bileta të 

aeroplanit”, dhe mori këtë 

 

 

 

                      V E N D I M  

  

 

 

 

 

- Ankesa miratohet. 

 

 

 

 



 

 

 

 

                      

                      A R S Y E T I M 

 

 

Media ka publikuar një lajm me titullin ““Air” Nagavci 

shpenzon 117 mijë euro për bileta të aeroplanit”. Pala 

pretendon se lajmi është në kundërshtim me kapitujt II 

(raportimi i së vërtetës) dhe IV (e drejta për t’u 

përgjigjur) të Kodit të Mediave.  

 

Lajmi është shkrim i medias së shkruar, andaj ankesa është 

e lejueshme për trajtim dhe e afatshme. 

  

Pas leximit të ankesës, KMShK gjen se ankesa është e 

bazuar. Pra, miratohet. 

 

KMShK konstaton që media ka paraqitur para publikut një 

titull, i cili nuk flet për të vërtetën e shkrimit. 

Fillimisht në titull thuhet se “shpenzon”, ndërsa brenda në 

shkrim media thotë “do të shpenzojë”. Pra, në brendësi kemi 

të bëjmë me një të ardhme të pasigurt, ndërsa në titull 

është vendosur si çështje e kryer. 

  

Në lidhje me shkeljen e Kapitullit IV (e drejta për t’u 

përgjigjur), KMShK konsideron se po ashtu ka shkelje të 

Kodit të Mediave, ngase media nuk i ka ofruar palës 

mundësinë për t’u deklaruar.  

 

KMShK e konsideron pozitive që media ka publikuar reagimin 

e ankuesit dhe i ka kthyer përgjigje. 

 

 

Andaj, KMShK vendos që ankesa të miratohet. 

 

 

 

 

Këshilli i Mediave të Shkruara të Kosovës 


